DUCJ I SANTS

Solenitat
Jutoris pe Liturgjie
Al 1 di novembar dal 2020

Alore Gjesu ur vierze la ment par ld a font des Scrituris (Lc. 24, 45)
Vite - Bibie - Popul

Par “Lectio divina - Leture divine de Bibie” si intint une amicizie cul Signér li che une persone
si svicine a la Bibie te preiere; la leture e sara semplice ma fate te fiduciose invocazion al Spirtu
Sant che al dara la sé lds: in ché Ids o savarin faG miér lis sieltis de nestre vite.

La strade che nus mene a la - leture de Bibie te preiere - ¢ a:

cinc moments par ciri e cinc moments par rispuindi
Ciri cun atenzion
Invoca:  invocd il Spiritu Sant.
Lei: lei il test de Bibie cun calme e atenzion.
Meditd: meditd sul verset let e pussibilmentri su altris versets colegdts.
Cognossi: cognossi cualchi coment di personis santis e de tradizion cristiane.
Valutd: valutd lis sieltis di fa te nestre vite cu la Ids che e ven de Peraule.

Rispuindi sclet

Prea: pred cul test o cuntun salm adat.

Contempld: sinti Diu tal cdr e ricognossilu te storie.

Fd memorie: sielzi un verset di ricuardé e vivi.

Condividi:  condividi cun altris la sostance de Peraule meditade.

Meti in pratiche: meti in pratiche la Peraule midiant di sieltis concretis.

O savin che la peraule dal Signér e je fate pai picui e pai semplics; cun I6r si cjatin ancje né.
| dis vierfs nus judin dome a orientdsi mibr par che o sedin fra chei che a scoltin la peraule, le acetine a
butin, cui il trente, cui il sessante e cui il cent (Mc 4, 20).

Cfr. dal libri di Carlos Mesters: Far ardere il cuore - Ed. Messaggero Padova.

* * *

Chest an la solenitdt dai Sants e la zornade dai muarts a menin cun sé marum, nostalgjie, e no
dome a motif de pidemie dal covip-18, di fat no son plui i Sants e i defonts di agns indaiir, no donin
plui il moment magjic che ducj spietave, partecipave, viveve e al sares restdt te memorie an dopo
an... Nuie di nuie: tradizion milenarie lade a tocs, siums di altris timps cence realtat; come che e
dis la lamentazion dal profete: Lis contradis di Sion a son in corot / parcé che nissun nol ven plui a
lis s0s fiestis (Lam 1, 4).

L’an passat, in cheste ocasion, i nestris cimitieris a jerin zardins florits di primevere, luminaris
di lus inte gnot intant che cumo noaltris si cjtin inclostrats fra i cuatri mirs de cjase.



O podin pero meti sul taulin une fotografie, impid un lumin, poid un crisantemi, esponi un ogjet
che al nestri defont i steve a ciir e chei cuatri cinc che si cjatin, fa memorie di ce che no si pues
smented.

Soredut pai anzians e mancjie la solene liturgjie di cuant che a jerin fruts: i Gjespui dai vifs e
dai muarts, la procession tal cimiteri, il rosari di 150 Ave Mariis, lis tré messis dal doi di
Novembar...

Ma o podin simpri vé un messalut di cuatri francs cu lis leturis e preieris di chestis zornadis e
un vanzeli par nudrisi di ce che su la vite e su la muart nus insegne nestri Signor.

La solenitat dai sants e jere ancje ocasion uniche par cjatasi come int di famee, vicins e lontans,
paisans e compaisans, intant che cumo nus visin che al é mior no jessi presints o std cun tant di
mascarine a un metri di distance, o dasi un poc cul comedon.... Gnovis formis di volési ben?.

Solemnitdt dai Sants e zornade dai muarts 2020: ce tantis riflession dal dut gnovis ma di tigni
cont cuasi ultimis rosis dal Istat di san Martin.

Fra i sants sarano ancje i miedis e infermirs muarts pal contagjo de pidemie? O dome i martars
che a an dade la vite par Crist?

Fra i bedts si cjatarano ancje i defonts de pidemie mendts vie cence non su camions militdrs in
file?

Par faju sants ano dibisugne di jessi sielziits, di mostra un miracul e de vidimazion de
Congregazion pai Sants di Rome?

Ce ano di volé di lis peraulis di Gjesu. o voi a preparaus un puest... € us cjaparai su cun me ?
Par che o sedis ancje vualtris 1a che o soi jo (¢f Zn 14, 1-4). Ise peraule par ducj o dome par
cualchidun?

Dutis domandis che forzit agns indaiir no si ponevin e che propit la pidemie cui siei 1.700.000
muarts nus presente par fanus ripensd al misteri dai vifs e dai defonts, di chest e di chel atri mont.

Lassinsi pero condusi cumo de liturgjie.

Antifone di jentrade
Gjoldin ducj intal Signor, celebrant la zornade di fieste in ondr di ducj i Sants:
de 16r solenitat a gjoldin 1 Agnui e a laudin il Fi di Diu.

Si dis Glorie a Diu.

Colete

Diu onipotent e eterni,

che tu nus das di podé celebra intune sole volte

i merits di ducj i tiei Sants,

pai tancj ch’a prein par nd,

danus cun bondance la t6 misericordie tant suspirade.
Pal nestri Signor Gjesu Crist to Fi, ch’al & Diu

e cun te al vif e al regne dutune cul Spirtu Sant,

par ducj i secui dai secui.

PRIME LETURE Ap 7,2-4.9-14

L’Apocalis, la rivelazion dai ultims timps nus presente visions di cil che no son di chest mont. Al
dis S.Pauli: Se n6 o vessin sperance in Crist dome par cheste vite, o saressin 1 plui disgraciats di
ducj 1 oms (1 Cor 15, 19). Se la vite si ridusés dome a cheste tiere, no vares sens sta a tribuld, ni
significat vai lacrimis amaris sui nestris muarts.



Al di sore des imagjinis relativis a une epoche e culture, la leture e rispuint ancje tal XXI secul a
lis ispirazions profondis dal ciir di ogni persone, a ché realtdt di afiets e di amor valide dome se
nus ten pedts fin a la vite eterne. Diu al ¢ amor; I’amor al ven di Diu; (¢f. 1 Zn 3, 7-8) e duncje al a
il savor de eternitat.

Dal libri de Apocalis di san Zuan apuestul

Po o viodei un altri agnul che al leve su de jevade e al veve il sigjl dal Diu vif. E ur berlave a
grande vOs ai cuatri agnui che ur jere stat dat il podé di fisca la tiere e il mar: “No stait a fisca ni la
tiere ni il mar ni lis plantis fintremai che no varin marcat il sigjil dal nestri Diu sul cerneli dai siei
servidors”. Podopo o sintii il numar di chei che a jerin stats marcats cul sigjil: cent e corantecuatri
mil, marcats di ogni tribu dai fis di Israel.

Podopo al compari un stragjo di int, tante che nissun nol rivave a contale, di ogni gjernazie e
tribu e popul e lenghe. A stavin ducj in pits denant de sente e denant dal Agnel, vist(ts a blanc e cu
lis palmis tes mans. E a berlavin a grande vos:

“La salvece e je dal nestri Diu sentat su la sente e dal Agnel!”.

Alore ducj i agnui che a jerin di ca e di la de sente e i viei e i cuatri nemai si butarin in zenoglon
cu la muse par tiere denant de sente e a laudarin Diu disint:

“Amen! Laut, glorie, sapience, agrat, onér, potence e fuarce al nestri Diu tai secui dai secui.
Amen”.

Alore un dai viei si volta viers di me e mi disé: “Chei vist(ts a blanc cui sono e dontri vegnino?”. |
rispuindei: “Paron, tu lu sas tu”. E lui: “A son chei che a son passats pe grande tribulazion e a an
lavats e fats deventa cjandits i 16r vistits cul sanc dal Agnel.

SALM RESPONSORIAL dal Salm 23
Cui puedial 14 su su la mont dal Signor? Chel che al a un clir mont.....

Monts di clir a son oms e feminis che a cjaminin tune cussience oneste, sincere, drete e che a tegnin
dur in ogni sorte di bontat, di justizie e di veretat (Ef 5, 9); monts di cur, chei che no daran scandul a
un di chescj pitinins che a crodin in me (¢f. Mt 18, 6) al dis il Signor, monts di clir, chei che si lassin
lava 1 pits, lis mans e il cjaf de peraule dal Mestri (cf. Zn 13, 7-10); monts di cr...

R. Furtunats i monts di cdr,
parce che a viodaran Diu.
Se cjantat: 1l cjant dai salms responsoridi, p. 284.

Dal Signor e je la tiere cun dut ce che al € dentri,
il mont cun dut ce che al baline,

parce che su lis aghis lui le a fondade

e su lis corints des aghis le a saldade. R.

Cui puedial Ia su su la mont dal Signor?
Cui puedial resta te so cjase sante?

Chel che al a clir mont e mans inocentis,
e che paringjana nol zure. R.

Chest al vara la benedizion dal Signor

e justizie dal Diu che lu salve.

Cheste e je la gjernazie di chei che lu cirin,
che dal Diu di Jacop a bramin la muse. R.



SECONDE LETURE 17Zn3,3,1-3
La gracie di Gjesu Crist, ’amor di Diu e la comunion dal Spirtu Sant.

Cumo o viodin come tun spieli, dut fumatat; ma in ché volte o viodarin muse a muse. Cumo o
cognds un pdc, ma in ché volte o cognossarai in maniere perfete, come che ancje jo o soi cognossiit.
Cumod a restin chestis tré robis: la fede, la sperance e I’amor; ma la plui grande di dutis e je I’amor
(1 Cor 13, 12). E Jop te s6 disperazion e brame di justizie al berle: Al vif il gno Redentor e te ultime
di lu viin muse.

Ce tant grande che e je cheste sperance e cemiit che devant di jé “Halloween” traspuartat tai
nestris timps al devente pitinin pitinin une soflade, merecanade, nuie.

De prime letare di san Zuan apuestul

Fradis unevore cjars, ce sorte di amor che nus a dat il Pari: di jessi clamats fis di Diu, e lu sin
pardabon! Se il mont no nus cognos al & parce che nol a cognoss(t lui. Miei cjars, no o sin za di
cumo fis di Diu, ma no si € ancjemo pand(t ce che o sarin. O savin pero che cuant che lui si sara
panddt, nd o sarin sul so stamp, parce che lu viodarin come che al e.

Chel che al a cheste sperance in lui, al cir di smondeasi come che al € mont lui. Chel che al fas il
pecjat, al fas ancje I'inicuitat, parce che il pecjat al e I'inicuitat. O savés che lui si & pand(t par cjapa
su i pecjats e che in lui no 'nd & pecjat. Chel che al reste in lui nol pecje; chel che al pecje, no lu a ni
viod{t ni cognoss(it.

Peraule di Diu

CJANT AL VANZELI Mt 11, 28
R. Aleluia, aleluia.

Vignit ca di me ducj vualtris

Che o sés stracs e masse cjamats,

e jo us fasarai polsa,

al dis il Signor.

R. Aleluia.

.VANZELI Mt 5,1-12
Diu al a mandat so Fi par che il mont al sedi salvat midiant di lui.

1l troi des beatitudinis al e tant semplic ma ancje tant stret e dificil di fa. Al comence te sinceritdt
de cussience, tal no sedi doplis, fals cun no stes; al continue tes peraulis di S. Pauli: par no che o
sedin sbalotats da ogni bugade di dutrine, ma vivint la veretat tal amoér (Ef 4, 15); al rive al colm
cjalant a la vite di Gjesu, icone de perfete umanitdt; al cjate la so tiere buine te companie dai picui,
dai semplics, dai ultims dai nestris pais, parce che Diu al a sielziit ce che tal mont nol a nissun valor
par disfa lis robis che a son (¢f. 1Cor 1, 28).

Bedts no se o rivin a metisi s cheste scuele e di cheste scuele lassasi inscuela!

Dal vanzeli seont Matie
Viodint lis folis, Gjesu al |é su la mont e, a pene sentat, i lerin dongje i siei dissepui. Alore al vierze
la bocje par inscuelaju disint:

“Furtunats i puars tal spirt,

parce che il ream dai cii al € 16r.

Furtunats chei che a vain,

parce che a saran consolats.

Furtunats chei che a son bogns di c(r,
parce che a ereditaran la tiere.

Furtunats chei che a an fan e sét de justizie,
parce che a saran saceats.



Furtunats chei che a an misericordie,
parce che a cjataran misericordie.
Furtunats i monts di c(r,

parce che a viodaran Diu.

Furtunats chei che a lavorin pe pas,
parce che ur disaran fis di Diu.

1Furtunéts chei che a son perseguitats par colpe de justizie,
parce che il ream dai cii al € 16r.
Furtunats vualtris cuant che us svilanaran e us perseguitaran e, cu la falsetat, a disaran cuintri di
vualtris ogni sorte di mal par colpe mé. Stait contents e gjoldét, parcé che grande e je la vuestre
ricompense tai cii. Cussi, di fat, a an perseguitat i profetis prime di vualtris.

Si dis O crot.

Su lis ufiertis

Ve agrat, Signor, i regai

che ti presentin in on6r di ducj i Sants

e danus di sinti che i tegnin a la nestre salvece
chei che ju crodin za siglrs de |6r inmortalitat.
Par Crist nestri Signor.

Prefazi
La glorie de nestre mari Gjerusalem

V. Il Signdr cun vualtris.

R. E ancje cun te.

V. Adalt i cOrs.

R. Ju vin viers il Signor.

V. Vin agrat al Signor nestri Diu.
R. Al & just e sacrosant.

Al & propit just e sacrosant, al covente e al da salvece

véti agrat simpri e dapardut,

Signor, Pari sant, Diu onipotent e eterni:

Vué tu nus das la gracie di celebra la to citat,

ch’e je ancje nestre mari, la Gjerusalem dal cil,

la che ti sta za laudant par simpri la corone dai nestris fradis.
E no, ancjemo pelegrins,

si svicinin cu la fede e o spessein cun dute la nestre brame,
gjoldint de glorie che i diven a la Glesie

di tantis parts sublimis

che tu nus das a nd6 come jutoris pe nestre frazilitat e come esemplis.
Par chel, cu la 16r schirie e cun ché dai Agnui,

ti magnifichin cu la laude, disint a une sole vos:

Sant, Sant, Sant al & il Signor Diu di dut il mont...

Antifone a la comunion Mt 5, 8-10



Furtunats i monts di c(ir, parcé che a viodaran Diu.

Furtunats chei ch’a lavorin pe pas, parce che ur disaran fis di Diu.
Furtunats chei ch’a son perseguitats par colpe de justizie,

parce che il ream dai cii al & 16r.

Daspo de comunion

Adorant, Signor, il sflandér che tu palesis,

tu l'unic Sant in ducj i tiei Sants,

o domandin la t6 gracie

par che, colmant la nestre santificazion cu la plenece dal to boncdr,
o podin passa di cheste taule di pelegrins

al gusta de patrie dal cil.

Par Crist nestri Signor.

* * *

Vuardaitsi dal spresea un sol di chescj pitinins

parce che i lor agnui tai cii a contemplin di un continui la muse dal Pari gno
Mt 18, 10

(.....) Il combinato tra guerra e pandemia ha un pesantissimo impatto nelle regioni piti povere
del mondo contribuendo a un aumento devastante dell’insicurezza alimentare e della probabilita
di carestia. Tanto che, a livello globale, a causa del virus, i bambini affamati sono circa 110
milioni in piu.

(.....) Non e un caso che in molti dei paesi oggi piti a rischio - Sud Sudan, Yemen, Republica
Democratica del Congo, Nigeria Nord-Orientale... — il virus continui ad aggravare la sofferenza e ad
alimentare la minaccia di carestia.

(.....) La verita é che stiamo pericolosamente esaurendo il tempo e sono i bambini a pagarne
troppo spesso il prezzo mortale.

(....) Le ricadute del Covid-19 distruggeranno il futuro di una intera generazione di bambini, a
meno che non si agisca ora. Come sempre sono i ragazzi e le ragazze i piu vulnerabili, le cui vite
erano gia aflitte dal conflitto; sono loro a essere pit a rischio.

E’ necessario facilitare meglio I'accesso ai pit vulnerabili, sostenendo la sicurezza degli
operatori umanitari e sanitari, i principi umanitari e il riconoscimento dell’impatto negativo
sproporzionato della pandemia su donne, ragazze e ragazzi, persone anziane e persone con
disabilita, rifugiati e sfollati interni.

Struc di un articul di Giampaolo Petrucci

Ai 2 di novembar

INTE MEMORIE
DI DUCJ I FEDEI DEFONTS
Recuie eterne Signér pai nestris muarts



Come che Gjesu al € muart e resussitat,
cussi Diu al tirara dongje di se
ancje chei che si son indurmidits midiant di Gjesu.
E come che ducj a muerin in Adam,
cussi ducj a saran fats vivi in Crist.

Scolte vulintir, Sign6ér, lis nestris preieris
e, biel che la nestre fede si rinfrancje
midiant di to Fi ch’al & resussitat dai muarts,
rinfuartis ancje la nestre sperance
tal spieta la resurezion dai tiei servidors.
Pal Crist nestri Signér. Amen.
Dal Messal

% * %

* [ cjants, salms e cjantadis a vegnin ripuartdts cu la numerazion dal libri: Hosanna, Cjants e
preieris dal popul furlan, Ed. Glesie Furlane, 2012.

* Il cjant dai salms resposoridi, Ed. Glesie Furlane, 2012.
50 cordai de cristianitat todescje voltdts par furlan, ed. Glesie Furlane, 2016.
Par domanda chescj libris scrivét a info@glesiefurlane.org


mailto:info@glesiefurlane.org

